
Annotatsiya: Ushbu ishda akademik litseylarning astranomiya darslarda keng foydalanish mumkin 

bo‘lgan mustaqil ta’lkim shakllari haqida fikr yuritilgan. Mualliflar jamoasi tomonidan astranomiya 

darslarida mustaqil ishlarni tashkillashtirish metodikasi va turlari haqida g‘oyalarni ilgari surgan. 

Kalit so‘zlar: Mustaqil ta’lim, astranomiya darsi, akademik litsey, ta’lim shakllari, o‘quv 

materiallari. 

 

Astranomiya fanini o‘qitishdagi asosiy muammolardan biri murakkab astronomik 

hodisalar va jarayonlarni o‘quvchilar ongiga singdira bilishdir. O‘quvchi ongida to‘g‘ri va aniq 

tasavvur hosil qila olish esa, o‘qituvchi – ustozning mahoratiga bog‘liqdir. Akademik 

litseylarda mustaqil ta’lim o‘quv jarayonida o‘quvchilarning mustaqil faoliyatini tashkil etish 

va boshqarish, zarur bilim, ko‘nikma va malakalarni o‘zlashtirishda, o‘z-o‘zini anglashida 

o‘ziga xos vositasidir. Mustaqil ta’lim – taʼlim muvaffaqiyatining asosiy ko‘rsatkichi bo‘lib u 

o‘rganish jarayonida ham, o‘qitishning natijalarida ham muhim ko‘rsatkichdir [1-3]. 

“Mustaqil ta’lim” tushunchasining o‘zi keng ko‘lamli tushuncha va yo‘nalishlarni nazarda 

tutadi. Mustaqil ta’lim tushunchasi qanday qo‘llanishiga qarab o‘ziga xos manoni anglatadi. 

Mustaqil ta’lim - o‘qituvchi tomonidan sinfda batafsil bayon qilingan materiallar 

asosida va batafsil namoyish etilgan metodikadan foydalangan holda uy vazifasining yozma, 

og‘zaki va tajriba shakldagi variantda tayyorlash jarayonidir. 

Mustaqil ta’limning asosiy maqsadi sinfdagi darslarda olingan bilimlarni kengaytirish 

va chuqurlashtirishdir: alohida isteʼdodli o‘quvchilarning individual qobiliyatlarini aniqlash 

va rivojlantirishdir[4]. 

Akademik litseylarda barcha fanlarni o‘qitishda mashg‘ulotning “mustaqil ta’lim” 

shaklidan foydalaniladi. Davlat ta’lim standartlari va dasturi asosida tuzilgan dars jadvali 

bo‘yicha uyushtirilmagan, alohida olingan auditoriyaning barcha o‘quvchilari faol ishtirok 

etadigan, o‘z ixtiyori bilan tashkil topgan “o‘rganuvchilar jamoasi” bilan o‘qituvchining o‘quv 

maqsadiga yo‘naltirilgan mashg‘uloti mustaqil ta’lim deyiladi [5-7]. 

Mustaqil ta’limda yangi materialni bayon etish, uni mustahkamlash, o‘tilgan materialni 

so‘rash kabi an’anaviy usullardan yoki seminarlarda doklad qilish, dokladni muhokama 

qilish, referat yoki doklad yozish, eksperimental masalalar echish, laboratoriya ishlarini 

bajarish, mustaqil holda izlanish ishlari olib borish, mustaqil holda kitob ustida ishlash 

usullaridan foydalanish mumkin [8]. 

Hozirgi kunlarda mustaqil ta’limni juda kam uyushtirilayotganiga olib keluvchi ma’lum 

muammolarning mavjudligidir: 

- talabalarning astranomiya faniga qiziqishining sustligi; 

- mustaqil ta’lim amalga oshirish uchun sharoitning pasayganligi; 

- tashabbus va fidoyilikni adolat bilan etirof etilmasligi. 

Mustaqil ta’limni uyushtirishdagi mavjud muammolar ijobiy hal etilib, ushbu 

mashg‘ulotlarni amalga oshirishda o‘quv vositalari va axborot texnologiyalaridan keng 

foydalanib, pedagogik texnologiya usullari yordamida ishlab chiqilgan mashg‘ulotlar 

samaradorligi kafolatlanadi. 

 
O‘quv materiallarini chuqur o‘zlashtirishda barcha tabiat fanlaridagi kabi 

astronomiyada ham amaliy mashg‘ulotlarning roli alohida ahamiyat kasb etadi [9]. 

Astronomiyada amaliy mashg‘ulotning asosan ikki turi mavjud bo‘lib, birinchisi osmon 

jismlari va ular bilan bog‘liq hodisalarni kuzatish bo‘lsa, ikkinchisi, osmon jismlarning 

fizik tabiati, ularning haqiqiy va ko‘rinma harakatlari bilan bog‘liq bo‘lgan masalalarni 

yechishni tashkil qiladi. O‘quvchilar tomonidan predmet materiallarini yaxshi 

o‘zlashtirilganligi, ularning amaliy mashg‘ulotlarni bajarish qobiliyatlarida, ayniqsa, 

masalalar yechish  jarayonida yaqqol seziladi. 

Xulosa. Mustaqil ta’lim o‘quv jarayonining muhim tarkibiy qismidir. Buni 

o‘qituvchining bevosita yoki bilvosita rahbarligi ostida olib boriladigan mashg‘ulotlarni 

tashkil etish shakli sifatida ko‘rib chiqish tavsiya etiladi. Mustaqil ta’limni bajarish davomida 

bolalar bilim, ko‘nikma va shaxsiy fazilatlarni rivojlantirish uchun turli xil vazifalarni asosan 

yoki to‘liq mustaqil ravishda bajaradilar. Mustaqillikning rivojlanishi o‘quvchilarning taʼlim 

faoliyati bilan uzviy bog‘liqdir. O‘quvchilarning mustaqil ta’limlaridan maqbul foydalanish 

fizika darsida umumiy akademik bilimlarni va ko‘nikmalarni muvaffaqiyatli shakllantirishga 

va ijodiy shaxsni tarbiyalashda yordam beradi. Har xil turlardan foydalanish mustaqil ta’lim 

o‘qituvchiga bilim darajasini oshirishga yordam beradi  o‘quvchining, yangi materialni 

o‘rganishda ham, o‘rganilgan narsalarni mustahkamlashda ham bilim faoliyatini 

faollashtiradi. 

